
Ежелгі  Шығыс өнері



Ежелгі Шығыс адамды ертедегі дүние аясынан алып шыққан ұлы 
мəдениеттер отаны болды. Ертедегі дүниеден шыға отырып, 
Шығыс адамның дүниеге қатынасының мифологиялық тəсілін 
жеңе алмады. Бірақ ежелгі шығыс мəдениеттерінің əлемі – бұл 
табиғат апаттарының ғана емес, озбыр мемлекет қуатының 
құдайдай көрінуі. Ежелгі шығыс мəдениетінің негізі адамның 
дербестігі мен еркіндігін мойындамайтын абсолютті бірлік 

идеалы болып табылады. Мемлекеттің бұл типі қатаң біріктіру 
қажеттілігінен туды, ол нақты табиғат жағдайларына жауап 
болды. Осы мемлекет – шығыс озбырлығы зор төрешілдік 

аппаратпен басқарылады, оның бірлігі қол астына қарайтын 
адамдардың өмірі мен өліміне абсолютті билік етуге ие 

билеушімен бейнеленеді. Мемлекеттің мұндай типі Ежелгі Шығыс 
елдері Египет, Месопотамия, Үнді, Қытайға тəн.




























